Օգոստոսի ֆլեշմոբի խնդիրների լուծումներ
Երկրորդ մակարդակ

1․ Նարեն երեք օրը մեկ է գնում լողավազան, Մարին՝ չորս օրը մեկ, Եվան՝ 5 օրը մեկ: Այս երկուշաբթի նրանք    հանդիպեցին լողավազանում: Քանի՞ օր հետո նրանք նորից կհանդիպեն:
Սովորողները կռահեցին, որ նրանց կրկին հանդիպելու համար անհրաժեշտ  օրերի քանակը պետք է միաժամանակ  բաժանվի և՛ 3-ի, և՛ 4-ի, և՛ 5-ի։  

Սովորողները  բանավոր թվարկեցին  5-ի բաժանվող թվերը և գտան 5-ի բաժանվող այն ամենափոքր թիվը, որը բաժանվում է և՛ 3-ի, և՛ 4-ի։ Դա   60 է։ Այսինքն՝ գտան  3-ի, 4-ի և 5-ի ամենափոքր ընդհանուր  բազմապատիկը, որը  60-ն է։

Գրետա Բակունց
Որպեսզի Նարեն և Մարին առաջին անգամ հանդիպեն, պետք է Նարեն 4 անգամ գնա լողավազան, իսկ Մարին՝ 3 անգամ: Այսինքն նրանք կհանդիպեն 12-րդ օրը: Նկատում ենք, որ այս դեպքում ստացված 12 թիվը, որը  3-ի և 4-ի ամենափոքր բազմապատիկն է: Ընդհանրացնելով խնդիրը կարող ենք գտնել 3-ի, 4-ի և 5-ի ամենափոքր ընդհանուր բազմապատիկը՝ 3x4x5=60: Այսպիսով Նարեն, Մարին և Եվան երկրորդ անգամ կհանդիպեն 60-րդ օրը:

Մենուա Հարությունյան

Պատասխան՝ 60։
2․ Գտնելով օրինաչափությունը՝ նշիր հարցականի փոխարեն թաքնված թիվը: 5, 11, 23, ? , 95, 191,...
5x2+1=11

11x2+1=23

23x2+1=47

Շողիկ Զեյնալյան

Ինչպես երևում է օրինակում, օրինաչափությունը թիվ x 2+1- ն է 

Օրինակ ՝ 

5 x 2 + 1 = 11

11 x 2 + 1 = 23

23 x 2 + 1 = 47

47 x 2 + 1 = 95 

95 x 2 + 1 = 191

Արդյունքում հարցական թիվը 47 – ն է : 

Լյովա Սարգսյան

Պատասխան՝ 47։

3․ Տեղաշարժելով լուցկու մեկ հատիկ՝ ստացիր ճիշտ հավասարություն:

10 + 75 = 85

76-ի 6-ը կդարձնեմ 5: Ավելացած լուցկիով 95-ը կդարձնեմ 85:

Լուսինե Փաշայան

Հնարավոր է երկու տարբերակ։ Առաջինն այն է, որ ստացված առաջին 10 թվի 0 թվանշանը կարող ենք դարձնել 9-ը՝ ներքևի ձախ անկյունի լուցկու հատիկը տեղափոխելով մեջտեղում, հորիզոնական դիրքով։ 

Երկրորդն այն է, որ կարող ենք 76 թվի 6 թվանշանը դարձնել  5՝ ձախից ներքևի ուղղահայաց փայտիկը հանելով։ Այդ փայտիկը, տեղափոխելով  95 թվի 5 թվանշանի ներքևի ձախ հատված, կստանանք 6 թվանշանը, որից էլ հավասարումը կդառնա ճիշտ։ 

Հասմիկ Իսրայելյան

Պատասխան՝ 10+75=85 կամ 19+76=95
4. Քանի՞տարեկան է եղբայրը և քանի՞ տարեկան է քույրը,  եթե 2 տարի առաջ եղբայրը քրոջից մեծ էր 2 անգամ, իսկ 8  տարի առաջ՝  5  անգամ

Խնդիրը լուծենք փորձելու միջոցով, ենթադրենք 8 տարի առաջ քույրը 1 տարեկան էր, ըստ խնդրի պայմանի եղբայրը 5 անգամ մեծ էր այդ ժամանակ, այսինքն նա եղել է 5 տարեկան: Քրոջ ներկայիս տարիքը կլինի՝ 1+8=9, եղբորը՝  5+8=13: Ըստ խնդրի պայմանի երկու տարի առաջ 2 անգամ մեծ էր եղբայրը, հաշվենք՝ 13-2=11, 9-2=7: Ինչպես տեսնում ենք 11-ը 2 անգամ մեծ չէ 7-ից, հետևաբար այս դեպքը բացառենք:

Ենթադրենք 8 տարի առաջ քույրը 2 տարեկան էր, ըստ խնդրի պայմանի եղբայրը 5 անգամ մեծ էր այդ ժամանակ, այսինքն նա եղել է 10 տարեկան: Քրոջ ներկայիս տարիքը կլինի՝ 2+8=10,եղբորը՝  10+8=18: Ըստ խնդրի պայմանի երկու տարի առաջ 2 անգամ մեծ էր եղբայրը, հաշվենք՝ 18-2=16, 10-2=8: Ինչպես տեսնում ենք բավարարեց այս դեպքը:Եղբայրը 18 տարեկան է, քույրը 10:

Արշակ Մարտիրոսյան

Խնդիրը լուծելու համար կառաջարկեմ ստեղծել աղյուսակ և փորձել ամենապարզ թվերից: Կհուշեմ, որ սկսենք հետևյալ մտքից.

8 տարի առաջ քույրը կարող էր լինել 

· 1 տարեկան, այդ դեպքում եղբայրը կլիներ 5 տարեկան: Մեր խնդրի 

Կառաջարկեի լրացնել այս աղյուսակը.

	հիմա
	1 տարի առաջ
	2 տարի 

առաջ
	3 տարի 

առաջ
	4 տարի

առաջ 
	5 տարի

առաջ 
	6 տարի 

առաջ
	7 տարի

առաջ 
	8 տարի

առաջ 

	13
	12
	11
	10
	9
	8
	7
	6
	5

	
	
	7
	6
	5
	4
	3
	2
	1


Հետո կփորձեին 2-րդ հնարավոր տարբերակը.

8 տարի առաջ քույրը կարող էր լինել 2 տարեկան, այդ դեպքում եղբայրը կլիներ 10 տարեկան: Կրկին կառաջարկեի լրացնել աղյուսակը:

	հիմա
	1 տարի առաջ
	2 տարի 

առաջ
	3 տարի 

առաջ
	4 տարի

առաջ 
	5 տարի

առաջ 
	6 տարի 

առաջ
	7 տարի

առաջ 
	8 տարի

առաջ 

	18
	17
	16
	15
	14
	13
	12
	11
	10

	10
	9
	8
	7
	6
	5
	4
	3
	2


Եղբայրը՝ 18, քույրը՝ 10:

Նրանց տարիքային տարբերությունը 8 տարի է:

Խնդրի հարցին պատասխանելու համար մեզ բավական կարող էր լինել առաջին տվյալից օգտվելը. Քույրը 8 տարի առաջ 2 տարեկան էր, եղբայրը՝ 10: Հետևաբար, 8 տարի հետո քույրը կլիներ 10 տարեկան, եղբայրը՝ 18:

Կամ՝

2 տարի առաջ քույրը 8 տարեկան էր, եղբայրը՝ 16: Երկու տարի անց՝ հիմա, կլինեն համապատասխանաբար 10, 18:

Լուսինե Փաշայան
Պատասխան՝ 18, 10։
5. Երբ ուղղանկյան  երկարությունը մեծացրին 14սմ-ով, իսկ լայնությունը փոքրացրին  2սմ-ով, պարագիծը  90սմ ստացվեց։ Սկզբում որքա՞ն էր  ուղղանկյան  պարագիծը:
Նկատենք, որ ուղղանկյան երկարությունը և լայնությունը փոփոխելու արդյունքում,սկզբնական ուղղանկյան պարագիծը մեծացել է 2x14-2x2=24սմ -ով: Այսինքն սկզբում ուղղանկյան պարագիծը եղել է՝ 90-24=66սմ:

Մենուա Հարությունյան

Պատասխան՝ 66սմ։
6․ Ներկայացման ժամանակ 260 տեղանոց  դահլիճում    ազատ տեղերը 160-ով ավելի քիչ են զբաղեցված տեղերից: Որքա՞ն է թատրոնի մուտքի տոմսի արժեքը, եթե բոլոր տոմսերը ունեն նույն արժեքը, իսկ այդ օրվա  վաճառված  տոմսերի ընդհանուր  գումարը կազմել  է 420.000 դրամ:
Նախ սովորողները նկատեցին, որ 160  տեղերի քանակը  հաշվի  չառնելու  դեպքում  ազատ տեղերի քանակը  հավասար կլինի զբաղեցված տեղերի  քանակին։ Ուրեմն   ազատ տեղերի քանակը կլինի՝  (260-160):2=50:  Այստեղից կռահեցին, որ զբաղեցված տեղերի քանակը կլինի՝ 50+160=210(կամ 260-50=210): 

Քանի որ 210 նույն արժեք ունեցող տոմսի ընդհանուր  գումարը կազմել  է 420.000 դրամ,  ուստի թատրոնի մուտքի 1 տոմսի արժեքը կլինի՝ 420.000։210= 2000 (դրամ):

Այս խնդիրը սովորողների մի մասը լուծել է հատվածների միջոցով՝

[image: image12.emf]


Գրետա Բակունց

Նախ գտնենք ազատ և զբաղեցրած տեղերի քանակները։ Զբաղեցրած տեղերի քանակը գտնելուց հետո, տոմսերի ընդհանուր գումարը կբաժանենք այդ քանակին և կստանանք մուտքի յուրաքանչյուր տոմսի արժեքը։

260 -160 ժ=100

100 : 2 = 50

50 + 160 = 210 

420000: 210 = 2000

Հասմիկ Իսրայելյան

Պատասխան՝ 2000 դրամ։

7․  Շոգենավը  և մոտորանավակը  նավահանգստից միաժամանակ հեռացան նույն ուղղությամբ: Երեք ժամ հետո մոտորանավակը  շոգենավից  108կմ առաջ  անցավ: Մոտորանավակը  ժամում քանի՞  կիլոմետր  էր  անցնում, եթե շոգենավը ժամում 24 կմ էր անցնում, և  երկուսն էլ ընթացել են  հաստատուն արագությամբ՝ առանց  դադարի։
Vշ=24 կմ/ժ

Sշ=24x3=72կմ

Ամբողջ ճանապարհը կլինի

72+108=180կմ

Vմ = 180:3=60կմ/ժ

Շողիկ Զեյնալյան

Շոգենավի արագությունը՝ 24կմ/ժ է: 3 ժամում շոգենավը կանցնի 3 x 24 = 72կմ, իսկ արդյունքում մոտորանավակը կանցնի 72 + 108 = 180 կմ  - 3 ժամում

Արդյունքում մոտորանավակի արագությունը  180 : 3 = 60 կմ/ժ  և 1 ժամում կանցնի 60 կմ :

Լյովա Սարգսյան

Պատասխան՝ 60։
8․ Վերկանգնիր հավասարությունը. եթե միևնույն թվանշանները փոխարինել են  միևնույն տառերով:
 Յ·Ո+Թ= Յ+Ո·Թ=7

Ներկայացնենք այս խնդիրի բոլոր հնարավոր տարբերակները․
Առաջին տարբերակ․ [image: image2.png]3-1+4=3+1-4=7




Երկրորդ տարբերակ․ [image: image4.png]4-1+3=4+1-3=7




Երրորդ տարբերակ․ [image: image6.png]2:1+5=2+1-5





Չորրորդ տարբերակ․ [image: image8.png]5:-1+2=5+1-2





Հինգերրորդ տարբերակ․ [image: image10.png]0-1+47=0+1-7





Անի Միրզոյան

Իմ միտքը առաջինը եկավ սկսել փորձը 7-ի և 0 -ի և 1-ի հետ: 

Նման գլուխկոտրուկները հաճախ հենց կապված են 0-ի և 1-ի հետ գործողություններով, նար գործողությունների կատարման հաջորդականությամբ:

Կառաջարկեի սկսել հենց 1-ից և 0-ից՝ քայլ առ քայլ փորձելով:

Յ·Ո+Թ= Յ+Ո·Թ=7

7 x 1 + 0 = 7 + 1 x 0

Լուսինե Փաշայան
9․ Դավիթը ուզում է 160 դրամանոց մի քանի  պաղպաղակ գնել, ընդ որում՝  նա ունի  միայն 50 և 200 դրամանոցներ: Ամենաքիչը քանի՞ պաղպաղակ կարող է  գնել Դավիթը, որպեսզի մանր ետ ստանալու կարիք չլինի:

Խնդիրը կբացատրեմ հետևյալ կերպ: Որպեսզի Դավիթին մանր հետ չտան, նա պետք է գնի այնքան պաղպաղակ, որ քանակը բազմապատկենք 160-ով ստացվի 50 և 200 դրամանոցների գումար: Այսինքը 50 և 200 դրամանոցների գումարը պետք է լինի160-ի պատիկ ամենափոքր բնական թիվը: 

Հիմա գտնենք 160-ի պատիկներ: Պարզ է որ մեզ պետք է այն պատիկը, որ վերջանում է կամ 50-ով, կամ երկու 0-ով: 160-ի ոչ մի պատիկ չի վերջանա 50-ով, ուստի այն պետք է վերջանա երկու հատ 0-ով: 

160, 320, 480, 640, 800

800-ը վերջանում է երկու 0-ով, իսկ 800-ը 5 հատ 160 դրամանոց պաղպաղակի գումարն է: 

Սմբատ Պետրոսյան

Քանի որ Դավիթը ունի միայն 50 և 200 դրամանոցներ,ապա առանց մանրը վերադարձնելու, նա ամենաքիչը կարող է գնել՝

160+160+160+160+160=800դր

5 hատ պաղպաղակ

Շողիկ Զեյնալյան

Պատասխան՝ 5։
10․ Խարույկ վառելու համար փայտ էին հավաքում ճամբարականների  երեք  խումբ: Առաջին և երկրորդ   խումբը  միասին հավաքեց 2 անգամ  ավելի շատ  փայտ,  քան  երրորդը,  իսկ երկրորդն ու երրորդը՝  3  անգամ ավելի շատ, քան առաջինը: Ո՞ր խումբը ավելի շատ փայտ հավաքեց:
առաջին և երկրորդ   խումբը  - 2 անգամ շատ քան երրորդը

երկրորդն ու երրորդ խումբը  - 3  անգամ շատ քան առաջինը

Քանի որ առաջին և երկրորդ   խումբը  միասին հավաքեց 2 անգամ  ավելի շատ  փայտ,  քան  երրորդը, ուստի երեքով միասին հավաքել են երրորդի հավաքածի եռապատիկի չափով փայտ: 

Մյուս կողմից՝  քանի որ երկրորդն ու երրորդը՝  3  անգամ ավելի շատ, քան առաջինը, ուստի երեքով հավաքել են առաջինի հավաքածի քառապատիկի չափով փայտ: Ստացվում է նրանց երեքի հավաքած փայտը երրորդի հավաքածի եռապատիկի չափն է, որը հավասար է առաջինի հավաքածի քառապատիկի չափին: Հետևաբար հեշտ է կռահել, որ առաջինը ավելի քիչ է հավաքել, քանի 3-րդը: 

Անի Միրզոյան

Քանի որ ռաջին և երկրորդ   խումբը  միասին հավաքեց 2 անգամ  ավելի շատ  փայտ,  քան  երրորդը, իսկ առաջինը ավելի քիչ  էր հավաքել 3-րդից, ուստի պարզ է, որ երկրորդը ավելի  շատ է հավաքել և՛ առաջինից, և՛ 2-րդից:

Քանի որ առաջին և երկրորդ   խումբը  միասին հավաքեց 2 անգամ  ավելի շատ  փայտ,  քան  երրորդը, ուստի երեքով միասին հավաքել են երրորդ խմբի  հավաքածի եռապատիկի չափով փայտ: 

 Մյուս կողմից՝   քանի որ երկրորդ և  երրորդ խմբերը  հավաքել են 3  անգամ ավելի շատ, քան առաջինը, ուստի երեքով հավաքել են առաջին խմբի հավաքածի քառապատիկի չափով փայտ: Ստացվում է, որ   երեք խմբի հավաքած փայտի չափը  երրորդ խմբի  հավաքածի եռապատիկի չափն է, որը հավասար է առաջին խմբի  հավաքածի  քառապատիկի չափին:  

Քանի որ  երրորդ խմբի  հավաքածի եռապատիկը  հավասար է առաջին խմբի  հավաքածի քառապատիկին, ուստի  հեշտ է կռահել, որ առաջին խումբը ավելի քիչ է հավաքել, քանի 3-րդը: 

 Քանի որ առաջին և երկրորդ   խումբը  միասին հավաքեց 2 անգամ  ավելի շատ  փայտ,  քան  երրորդը, իսկ առաջին խումբը  ավելի քիչ էր հավաքել, քանի 3-րդը, ուստի պարզ է, որ երկրորդը ավելի շատ է հավաքել և՛ առաջինից, և՛ 3-րդից:

Գրետա Բակունց

Պատասխան՝ երկրորդը։
